
НАУЧНЫЙ ВЕСТНИК КРЫМА, № 3 (8) 2017 

ISSN: 2499-9911  1 

УДК 811.512.145'373.2   

Абсемиева Ленияр Сабриевна, старший преподаватель кафедры 

крымскотатарской филологии факультета крымскотатарской и восточной 

филологии Таврической академии ФГАОУ ВО «КФУ им. В.И. Вернадского», г. 

Симферополь, Республика Крым, РФ 

E-mail: leniyar.absemieva@mail.ru 

ГЛАГОЛЬНЫЕ ТОПОНИМЫ В ТОПОНИМИИ КАРАСУБАЗАРСКОГО 

РАЙОНА 

Аннотация. В данной статье проанализированы и сгруппированы глагольные 

формы топонимов и микротопонимов Карасубазарского района. Выявлены 

аффиксы, которые участвуют в образовании глагольных конструкций. 

Проблемы региональной топонимии остаются недостаточно изученными. 

Ключевые слова: топонимия, топоним, микротопоним, топокомпонент, 

ойконим. 

SDC 811.512.145'373.2   

Absemieva Leniyar Sabrievna, senior lecturer of the Crimean Tatar philology 

department of the Faculty of Crimean Tatar and Oriental Philology of the Taurida 

Academy of the Federal State Optical and Optical Institute of the KFU. IN AND. 

Vernadsky ", Simferopol, the Republic of Crimea, the Russian Federation 

E-mail: leniyar.absemieva@mail.ru 

VERBAL TOPONYMS IN THE TOPONYMY OF THE KARASUBAZAR 

REGION 

Annotation. The article presents a verbal forms of toponyms and microtoponyms 

names of the Carasuvbazar region. Problems of regional microtoponym poorly 

understood. No detail undeveloped region of Crimea, and in fact microtoponyms 

carry not only a valuable linguistic material (in particular dialect), but also the facts 

of the historical character.  

Keywords: toponyms, microtoponyms, toponymical components. oikonyms. 

 



НАУЧНЫЙ ВЕСТНИК КРЫМА, № 3 (8) 2017 

ISSN: 2499-9911  2 

Къарасувбазар ве онынъ дживарларында ерлешкен койлерге тек оларгъа 

хас олгъан аэнклик бар эди. Бу ерлер берекетли, манзаралары дюльбер деп 

сайыла эдилер. Ерли эали койлерини, къырларыны ве озенлерини, тав ве 

орманларыны макътап, чокъ чынъ ве манелер уйдургъанлар. Меселя: 

Кокташ, Орталан, Бекташ сур ялан 

Къайнавут, Къургъуль, Борагъан учеви бирдай, 

Беш-пара Бакъсан ортада, ачылгъан гульдей. 

Топонимлер ве тамыр халкъ бири-биринден айырылмагъан бирдемликни 

тешкиль этелер. Олар бутюн вакъиаларнынъ екяне, акъикъий шаатлары олып, 

лингвистик, джографик, этнографик ве тарихий малюматларны ачыкълайлар. 

Меселенинъ муимлиги Къарасувбазар районынынъ топонимиясында 

фииль ве фииль шекиллеринен тизильген топонимлерни ве 

микротопонимлерни бельгилемектир. 

Мевзу боюнджа сонъки теткъикъатлар. Къырым топонимиясында фииль 

ве фииль шекиллеринен тизильген топонимлер даа терен огренильмеди, 

айырыджа В.А. Бушаковнынъ [1] иши ер ала, амма дигер, етекчи 

тюркшынасларнынъ ишлеринде [2, 3, 4, 5, 6, 7] Алтай, Орта Асия, 

Башкортастан ве башкъа улькелернинъ бу меселернен багълы ишлерини къайд 

этмек мумкюн. 

Макъалемизнинъ актуаллиги шундаки, умумен, топонимиканен багълы 

олгъан меселелерге тез вакъыт ичинде буюк дикъкъат айырмакътыр.  

Эсас макъсад ве вазифелеримизден бирлери: Къарасувбазар дживарында 

ерлешкен топонимлернинъ ве микротопонимлернинъ теркибинде олгъан фииль 

ве фииль шекиллеринен тизильген топонимлерни, микротопонимлерни 

бельгилемек. Фииль ве фииль шекиллеринен тизильген топонимлернинъ 

къулланув микъдарыны, тизилюв джеэттен чешитлерини, насыл ялгъамар 

ярдымынен мейдангъа келювини анализ этмектир. Топонимлернинъ имлясына 

дикъкъатымызны айырмакътыр. 

Макъалемиз ичюн керек олгъан бутюн малюматларны 

респондентлерден, хариталардан, мескюн ерлернинъ джедвелинден ве башкъа 

менбалардан язып алдыкъ. 

Фииль ве фииль шекиллеринен тизильген топоним ве 

микротопонимлерге хас олгъан умумий хусусиетлерни къайд этмек мумкюн. 

Квантитативлер киби, фииль ве фииль шекиллеринен тизильген 

топонимлернинъ ве микротопонимлернинъ къулланув джерьяны пек тардыр: 

иш-арекет акъкъында малюмат, ал ве адисени ифаделейлер. Денотаткъа 

субъектке киби ишарет япылувыны, объект я да иш-арекетнинъ ерини 

бильдирелер [5, с. 52]. 

Тюркий халкъларнынъ топонимиясында фииль ве фииль шекиллеринен 

тизильген топонимлер айры ер алалар. Финн-угъор ве индавропа тиллерининъ 

топонимиясына бойле шекиллер хас дегиль. Славян топонимиясында эмир 

мейилинен тизильген шекиллерни къайд этмек мумкюн, бу шекиллер къадимий 

сайыла. 

Фииль ве фииль шекиллеринен тизильген топонимлернинъ ве 

микротопонимлернинъ тизилюв джеэттен бойле чешитлерге айырмакъ 

мумкюн: 

а) компонентлернинъ сайысына коре – адий (бир сёзден тизильген 

сойлары) ве теркипли (топокомпонентлер ярдымынен япылгъан чешитлери). 

Къарасувбазар районында фииль ве фииль шекиллеринен тизильген 

топонимлернинъ ве микротопонимлернинъ сайысы – 53, олардан: адий (бир 

сёзден тизильген сойлары) – 18, теркипли (топокомпонентлер ярдымынен 

япылгъан чешитлери) – 35-ни тешкиль этти. Теркипли (топокомпонентлер 

ярдымынен япылгъан чешитлери) арасында тюрлю джографик адларны 

бильдирген чешитлери расткельди. Оларнынъ микъдарыны къавуслар ичинде 

беремиз: 

ойконимлер (8), йылгъа/джылгъа, дере, ува ∕овраг, балка, лощина(17), 

къыр∕гора (8), отлакъ, отар ∕выгон (6), къоба ∕пещера (3), чокъракъ/щокъракъ 

∕источник, родник (3), джап,∕склон (2), озенчик ∕речка (2), богъаз ∕горный 



НАУЧНЫЙ ВЕСТНИК КРЫМА, № 3 (8) 2017 

ISSN: 2499-9911  4 

проход, перевал, перешеек (1), аланлыкъ, алан ∕открытое место, поляна, ровная 

площадка (1), сырт ∕ склон, хребет, гребень (1), тав∕ гора (1). 

б) ялгъамаларнынъ ишлетильмесине коре – ялгъамаларсыз ве 

ялгъамалар ярдымынен тизильген чешитлерине айырылалар. 

Г.И. Донидзенинъ фикирине коре, тюркий топонимияда фииль ве фииль 

шекиллеринен тизильген топонимлернинъ чокълугъы, оларнынъ агглютинатив 

тиллери олувындадыр [2, с. 46]. 

Къарасувбазар районында фииль ве фииль шекиллеринен тизильген 

топонимлернинъ ве микротопонимлернинъ япылувында бойле ялгъамалар 

ишлетильген:  

−гъан(−ген), −къан(−кен)−васталы саде кечкен заман фиильнинъ шекиль 

япыджы ялгъамалары; 

−ди−вастасыз саде кечкен заман фиильнинъ шекиль япыджы ялгъамасы; 

−ур (−юр) −келеджек заман сыфатфиилининъ ялгъамалары; 

−гъан(−ген), −къан(−кен)−кечкен заман сыфатфиилининъ ялгъамалары; 

−ма (−ме) –фиильнинъ менфий шеклининъ ялгъамалары; 

−макъ–исимфииль ялгъамасы; 

−н –къайтым дередженинъ ялгъамасы. 

Къырымтатар тилинде бу ялгъамалар тафсилятлы суретте Меметов А. 

тарафындан огренильди [8]. 

Фииль ве фииль шекиллерининъ 

ялгъамалары 

мисаллер Топонимлернинъ ве 

микротопонимлернинъ 

сайысы 

1 ма (ф.менфий ш.) Бурма-

Дере(йылгъа) 

16 

2 ме(ф.менфий ш.) Эшме (сырт) 1 

3 макъ (исимфииль ш.) Батмакъ 

(йылгъа) 

2 

4 ди(кечкензаман ф) Султан- Кельди 

(отар) 

3 

5 гъан (сыфатфииль) Айтайгъан-

Богъаз (йылгъа) 

1 

6 гъан (кечкензаман ф) Тюе-Сойгъан 

(йылгъа) 

9 

7 къан(сыфатфииль) Япышкъан-Къая 

(джап) 

7 

8 къан(кечкензаман ф) Сув-Баткъан 

(озенчикветав ) 

3 

9 кен(сыфатфииль) Откен- Алан 

(аланлыкъ) 

2 

10 кен(кечкензаман ф) Откен (озенчик) 3 

11 ген(кечкензаман ф) Огюз-Ольген 

(отар) 

1 

12 

 

ур (келеджекзаман 

сыфатфииль) 

Къутур-Къая 

(къоба,къыр) 

1 

 

13 

юр(келеджекзаман 

сыфатфииль) 

Гудюр-Оба 

(отар) 

1 

14 н (къайтымдереджеси) Без-

Байлан(ойконим) 

1 

15 маз (ма-з, ф. 

менфийшекили) 

Акъмаз(йылгъа) 2 

Джемиоларакъ: 53 

Ишимизде, Къарасувбазар районында фииль ве фииль шекиллеринен 

тизильген топонимлернинъ ве микротопонимлернинъ япылувында адий ве 

теркипли чешитлерини, топокомпонентлерни, фииль ве фииль шекиллерине аит 

олгъан ялгъамаларны къайд этмеге тырыштыкъ. 

